



Mae dillad sy’n cael eu gwneud o ddeunyddiau synthetig fel polyester angen tanwyddau ffosil i’w
cynhyrchu tra bod gwlân yn cael ei dyfu’n naturiol ar gefn dafad yn yr un ffordd ag y mae blew yn tyfu ar
ein pennau ac felly’r unig bethau sydd angen i ni eu cynhyrchu yw glaswellt a dŵr! Oeddech chi'n gwybod
bod cneifio dafad yn union fel ni yn cael torri gwallt ac nid yw'n brifo'r defaid? Mewn gwirionedd, mae’n
broses bwysig iawn sydd ei hangen i gadw defaid yn iach. Byddwn yn dysgu mwy am hyn yn ogystal â

rhai o briodweddau gwlân yn ein gwers fyw ond mae hyd yn oed mwy i’w archwilio! Rhowch gynnig ar yr
ymchwiliadau hyn i ddysgu mwy am briodweddau gwlân y ffabrig gwych!




Archwilio a disgrifio priodweddau deunyddiau a chyfiawnhau eu defnydd 
Nodi cwestiynau y gellir eu hymchwilio'n wyddonol ac awgrymu dulliau ymholi addas 
Adnabod a rheoli newidynnau. Adnabod patrymau o fy arsylwadau ac ymchwiliadau a gallu cyfathrebu fy
nghanfyddiadau 
Awgrymu casgliadau o ganlyniad i gynnal fy ymholiadau 
Gwerthuso dulliau i awgrymu gwelliannau

AMCANION DYSGU:

OFFER:



• Compost
• 2 bot iogwrt neu jam 

• Trywel
• Clorian

• Ychydig o wlân naturiol
• Ychydig o ffibr

synthetig






YMCHWILIAD 1: A YW GWLÂN YN FFABRIG PLANED-GYFEILLGAR GWYCH?

Yn ôl y Brenin Charles, mae gwlân yn ffabrig gwych sy’n “amryddawn, cynaliadwy, adnewyddadwy a
naturiol” ond rydyn ni’n eich herio chi i brofi’r honiad hwn drosoch eich hun!
Yn 2016, claddodd y Brenin Charles ddwy siwmper mewn pridd: un wedi'i gwneud 
o wlân ac un wedi'i gwneud o ffibr synthetig (neu gwneud). Gadawodd 
nhw yno am chwe mis a chymharu beth ddigwyddodd iddyn nhw. 
Eich her yw cynnal ymchwiliad tebyg i archwilio priodweddau 
bioddiraddadwy gwlân o gymharu â ffibr synthetig. Gallech hefyd 
ymestyn ymchwiliad Ei Fawrhydi drwy archwilio sut mae’r defnydd 
o’i amgylch yn effeithio ar briodweddau bioddiraddadwy’r ddau ffibr.

CYNLLUNIO EICH YMCHWILIAD:

Newidyn yw unrhyw beth a all effeithio ar y canlyniadau yr ydym yn eu harsylwi 
neu'n eu mesur. Mae prawf teg yn ymchwiliad dan reolaeth sy'n cymharu dau beth. Er mwyn i 
brawf fod yn deg, neu wedi'i reoli'n dda, mae'n rhaid i ni sicrhau mai dim ond un peth (neu newidyn)
sy'n cael ei newid a bod popeth arall a allai effeithio ar ein canlyniadau yn cael ei gadw'r un fath.
Yn eich ymchwiliad, byddwn yn cymharu faint mae dau ffeibr yn bioddiraddio mewn compost dros
gyfnod o 4 wythnos. Byddwn yn newid a yw'r ffibr yn naturiol neu'n synthetig, felly y math o ffibr yw
ein newidyn annibynnol. Y newidyn yr ydym yn ei fesur (neu newidyn dibynnol) yw faint o fioddiraddio
sy'n digwydd mewn 4 wythnos. Byddwch yn mesur hyn trwy bwyso'r ffibrau cyn ac ar ôl iddynt
gael eu claddu a chymharu'r màs a gollwyd (swm y bioddiraddio sydd wedi digwydd). 

GWLAN Y FFABRIG GWYCH
YMCHWILIADAU GWYDDONIAETH



BETH I'W WNEUD:

1. Mesurwch 2 fetr o wlân a’i glymu mewn bwndel. Mesurwch fetr o ffibr synthetig a’i glymu mewn
bwndel.
2. Pwyswch y ddau ffabrig a chofnodwch eich mesuriadau mewn tabl. 
3. Labelwch y ddau bot jam yn glir.
4. Rhowch ychydig o gompost yng ngwaelod pob un o'ch potiau, ychwanegwch un bwndel at bob un
a'u gorchuddio â mwy o gompost.
5. Arhoswch am 4 wythnos yna dadorchuddiwch eich bwndeli.
6. Pwyswch y ddau eto a gweithiwch allan faint o fás sydd wedi ei golli neu ei fioddiraddio yn y pridd.

Efallai yr hoffech chi gynnal ail ymchwiliad i gymharu pa mor gyflym y mae ffibrau naturiol a synthetig
yn bioddiraddio mewn gwahanol ddeunyddiau amgylchynol. Efallai yr hoffech chi ailadrodd y dull a
ddefnyddiwyd yn ein hymchwiliad a newid y defnydd amgylchynol y mae'r ffibrau'n cael eu gadael i
fioddiraddio ynddo. Gallech geisio eu gadael mewn dŵr ffres a dŵr halen a chymharu'r canlyniadau
â'ch canlyniadau pridd.

EICH CANLYNIADAU:

Beth ydych chi’n sylwi am faint mae’r ffibrau naturiol a synthetig wedi bioddiraddio? Beth mae hyn yn
ei ddweud wrthym am briodweddau pob un o’r ffibrau? 
Pa mor dda oedd eich ymchwiliad wedi ei reoli? Sut gallai hyn fod wedi effeithio eich canlyniadau? Oes
yna ffordd y gallwch chi wella hyn y tro nesaf?
Gwnewch ychydig o ymchwil ar y we i ddarganfod faint o amser y byddai'n ei gymryd i siwmper lawn
o bob un o'r ffibrau hyn fioddiraddio.
Allwch chi feddwl am ffyrdd eraill o ddefnyddio’r ddau ffibr rydych chi wedi eu hymchwilio? Sut byddai
eu priodweddau bioddiraddio yn ddefnyddiol?

GWLAN Y FFABRIG GWYCH
YMCHWILIADAU GWYDDONIAETH

Fy nghwestiwn ymchwiliad



Pethau fyddai’n cadw yr un fath
(neu rheolydd)

Un peth fyddai’n ei newid (y
newidyn annibynnol)

Beth fyddai’n ei fesur
(y newidyn dibynnol)

Fy rhagfynegiad 


Cynlluniwch eich ymchwiliad gan ddefnyddio tabl fel hyn:








OFFER:



• Biceri
• Ychydig o wlân wedi ei

wau / ffeltio
• Ychydig o ddefnydd

synthetig
• Dŵr poeth

• Thermomedr/ cofnodydd
data









CYNLLUNIO EICH YMCHWILIAD:

Yn yr ymchwiliad hwn byddwn yn cymharu faint o wres sydd yn cael ei golli 
o ficer o ddŵr poeth wedi ei lapio mewn deunyddiau naturiol a 
synthetig. Byddwn yn newid prun ai yw'r ffabrig yn naturiol neu 
synthetig, felly y math o ffabrig yw ein newidyn annibynnol. Y newidyn 
y byddwn ni'n ei fesur (neu newidyn dibynnol) yw faint mae'r tymheredd yn
newid.

GWLAN Y FFABRIG GWYCH
YMCHWILIADAU GWYDDONIAETH

YMCHWILIAD 2: A YW GWLÂN YN FFABRIG CYNHESU GWYCH?

Sut mae priodweddau inswleiddio gwlân yn cymharu gyda ffabrigau synthetig (gwneud)? Cwblhewch yr
ymchwiliad yma ar ôl y wers fyw i ddarganfod yr ateb!

BETH I'W WNEUD:

• Defnyddiwch eich dysgu o’r wers fyw i feddwl am gynefin dafad a’r priodweddau sydd eu hangen ar eu
cnu gwlanog i’w helpu i oroesi yno. Gwnewch ragfynegiad: ydych chi'n meddwl y bydd y gwlân neu'r
deunydd gwneud yn well ynysydd?

• Lapiwch 2-4 bicer mewn defnyddiau gwahanol (e.e. gwlân wedi ei wau neu ffeltio, nylon, acrylig neu
polyester).

• Yn ofalus, mesurwch yr un maint o ddŵr poeth i bob bicer a gadewch nhw yn yr un man.

• Mesurwch dymheredd cychwynol pob un gan ddefnyddio thermomedr a rhowch gaead ar bob bicer.

• Ar ôl amser penodol (e.e. pob pum munud) mesurwch y tymheredd ym mhob bicer gan ddefnyddio
thermomedr neu gofnodydd data.

• Cofnodwch a thrafodwch eich canfyddiadau. Pa mor dda oedd eich ymchwiliad wedi ei reoli? Sut gallai
hyn fod wedi effeithio eich canlyniadau? Oes yna ffordd y gallwch chi wella hyn y tro nesaf?

YMCHWILIAD 3: A YW GWLÂN YN FFABRIG GWRTH-DDŴR GWYCH?

Sut mae priodweddau gwrth-ddŵr gwlân yn cymharu gyda ffabrigau synthetig (gwneud)? Cwblhewch yr
ymchwiliad yma ar ôl y wers fyw i ddarganfod yr ateb!

Diogelwch: Mae’n rhaid i dymheredd y dŵr fod yn is na 50°C. Sicrhewch bod oedolyn yn bresennol pan yn
gweithio gyda dŵr poeth.

OFFER:



• Silindrau mesur 25ml 
• Twmffatiau hidlo

• Cylchoedd 10 cm o bedwar gwahanol
ffabrig fel gwlân, cotwm, nylon ac

acrylig








CYNLLUNIO EICH YMCHWILIAD:

Defnyddiwch eich dysgu o’r wers fyw i feddwl am gynefin dafad a’r
priodweddau sydd eu hangen ar eu cnu gwlanog i’w helpu i oroesi
yno. Gwnewch ragfynegiad: ydych chi'n meddwl y bydd y gwlân neu'r
deunydd gwneud yn fwy gwrth-ddŵr? 
Cynlluniwch eich ymchwiliad gan ddefnyddio’r templed cynllunio
uchod. Meddyliwch am pa newidynnau fydd angen i chi eu rheoli,
newid neu fesur a sut byddwch yn gwneud hyn. 



GWLAN Y FFABRIG GWYCH
YMCHWILIADAU GWYDDONIAETH




DULL AWGRYMEDIG
• Rhowch dwmffat hidlo ym mhob un o bedwar silindr mesur 25 ml.
• Torrwch gylchoedd 10 cm o bedwar ffabrig gwahanol fel gwlân, cotwm, nylon, acrylig.
• Plygwch pob cylch ffabrig yn ei hanner ac yn ei hanner eto mewn ffordd tebyg i bapur hidlo a rhowch un
ym mhob twmffat.
• Ychwanegwch 40 ml o ddŵr i bob ffabrig yn ei dro ac amserwch pa mor hir mae’n gymryd i 20 ml ddiferu
trwyddo.
• Teimlwch pob ffabrig a thrafodwch / cofnodwch eich canfyddiadau.

EICH CANLYNIADAU:

Beth rydych chi’n ei sylwi am briodweddau ynysiad thermol a gwrth-ddŵr y ffabrigau naturiol a gwneud? 
Pa mor dda oedd eich ymchwiliad wedi ei reoli? Sut gallai hyn fod wedi effeithio eich canlyniadau? Oes yna
ffordd y gallwch chi wella hyn y tro nesaf?
Allwch chi feddwl am ffyrdd eraill o ddefnyddio’r ffibrau rydych wedi eu hymchwilio? Sut gall eu
priodweddau fod yn ddefnyddiol? 

Rwy’n gallu gofyn cwestiynau a defnyddio fy mhrofiad i awgrymu dulliau ymholi syml.
Rwy’n gallu adnabod patrymau ar sail fy arsylwadau a’m hymchwiliadau, ac rwy’n gallu mynegi fy nghanfyddiadau.
Rwy’n gallu defnyddio fy ngwybodaeth a’m dealltwriaeth i ragfynegi effeithiau fel rhan o’m hymchwiliadau gwyddonol.
Rwy’n gallu adnabod y gall yr hyn a wnaf, a’r pethau a ddefnyddiaf, gael effaith ar fy amgylchedd ac ar bethau byw.

Rwy’n gallu nodi cwestiynau y mae modd eu hymchwilio’n wyddonol, a gallu awgrymu dulliau ymholi addas.
Rwy’n gallu awgrymu casgliadau ar sail fy ngwaith ymchwil.
Rwy’n gallu gwerthuso dulliau er mwyn awgrymu gwelliannau.
Rwy’n gallu mynd i’r afael â thystiolaeth gwyddonol a thechnolegol i lywio fy marn fy hun.
Rwy’n gallu deall sut y gall yr hyn a wnaf fi a phobl eraill gael effaith ar yr amgylchedd ac ar bethau byw.

CYSYLLTIADAU Â'R CWRICWLWM I GYMRU:

MAES DYSGU A PHROFIAD GWYDDONIAETH A THECHNOLEG: MAE BOD YN CHWILFRYDIG A CHWILIO AM ATEBION YN HANFODOL I
DDEALL A RHAGFYNEGI FFENOMENAU

Cam cynnydd 2:

Cam cynnydd 3:

MAES DYSGU A PHROFIAD GWYDDONIAETH A THECHNOLEG: MAE MATER, A'R FFORDD Y MAE'N YMDDWYN, YN DIFFINIO EIN BYDYSAWD
AC YN FFURFIO EIN BYWYDAU

Cam cynnydd 2: Rwy’n gallu archwilio a disgrifio priodweddau defnyddiau, a chyfiawnhau’r defnydd a wneir ohonyn nhw.

Cam cynnydd 3: Rwy’n gallu adnabod bod ein planed yn darparu defnyddiau naturiol, a gallu esbonio pam y gellir eu bod wedi
cael eu prosesu i’w gwneud yn ddefnyddiol.




Cyfieithiad wedi'i noddi gan:





